
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
চতুর্থ পরিচ্ছেদ R
হইলেন, পাছে সমাজচ্যুত হইতে হয়। সেই ভয়ে ততোধিক ভীত হইয়া পড়িলেন Y.
পুত্ৰকে আর ঘরে রাখা চলে না, সে যখন কিছুতেই তাহার নিজের গোঁ ছাড়িবে না, কাহারও কথা মানিবে না, দেশের সমস্ত লোকের বিরুদ্ধে একা বুক ফুলাইয়া চলিবে, তখন আর উপায় কি ? কাষেই তিনি অমন পুত্ৰকে গৃহ হইতে আবার তাড়াইয়া দিতে বাধ্য হইলেন এবং একদিন লোক ডাকাইয়া—সকলের সম্মুখে রামমোহনকে দ্বিতীয়বার বিদায় করিয়া দিলেন ।
এতদিন বাপ-মা, আত্মীয়-স্বজন প্ৰভৃতির ভয়ে রামমোহন বরং অনেকটা চাপিয়া চলিতেছিলেন, এক্ষণে-সকলের সম্মুখে দূরীভূত হইয়া র্তাহার সে ভয়, সে সঙ্কোচ ঘুচিয়া গেল, আপনার উদ্দেশ্য সিদ্ধি করিবার পথ করিতে লাগিলেন । মহাবীরের মত সকলের বিপক্ষে একাকী সমাজের সম্মুখে দাড়াইয়া দিবারাত্রি উচ্চকণ্ঠে তাহদের দোষ ঘোষণা করিতে লাগিলেন, সতী-দাহ নিবারণ করিবার জন্য নানা প্ৰকার চেষ্টা আরম্ভ করিলেন। বইয়ের উপর বই লিখিয়া নিজাব্যয়ে ছাপাইয়া প্রচার করিতে লাগিলেন ।
ইহার ফলে দেশের লোক তঁহার এমন শক্ৰ হইয়া উঠিল যে তঁহাকে টিপিয়া মারিতে পারিলে তবে তাহদের রাগ যায়। তবুও রামমোহন এক পদ টলিলেন না কিম্বা ভীত বা নিরাশ হইলেন না । ভগবানের উপর অটুট বিশ্বাস এবং আত্ম-শক্তির উপর ঐকান্তিক নির্ভর করিয়া চলিলেন-কে তঁহার উন্নতির পথে বাধা জন্মাইতে পারে ?
যাহারা ঈশ্বরে বিশ্বাস রাখিয়া আত্মশক্তির উপর সম্পূর্ণ নির্ভর করিয়া চলিতে পারে, ভগবান পদে পদে তাহাদের সহায় হন। রামমোহনেরও তাহাই হইল । দেশের লোক শক্ৰ হইয়া তাহার নিন্দা রটাইতে লাগিল বটে, কিন্তু বিদেশী পণ্ডিতগণ, বড় বড় রাজপুরুষ এবং

		 এই পাতা শেষ সম্পাদিত হয়েছে ১৫:১৬টার সময়, ২৫ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

